
Nd. 93. Frumvarp
til laga um stjórn og starfrækslu póst- og símamála.

Frá samgöngumálanefnd.

1. gr.
Póst- og símamálum hins islenzka ríkis stjórnar póst- og simamálastjóri, 

sem hefir umsjón og eftirlit með framkvæmdum og starfrækslu pósts og sima. 
Póst- og símamálastjóri stendur beint undir ráðherra þeim, sem póst- og síma- 
málin heyra undir. Konungur veitir þetta embætti.

2. gr.
Póst- og símamálastjóri hefir að byrjunarlaunum 7000 krónur, sem hækka 

um 500 krónur 2. livert ár upp í 9500 krónur. Taki núverandi landssímastjóri 
eða póstmálastjóri við póst- og símamálastjóraembættinu, skal hann einskis í 
missa af þeim launum og launabótum, sem hann nú hefir, og þjónustualdur 
hans teljast hinn sami og hann er talinn i hinu fyrra embætti.

3. gr.
Póst- og símamálastjóra til aðstoðar skal vera í Reykjavík, meðan þess 

gerist þörf, sérstakur póststofustjóri, simastöðvarstjóri og bæjarsímastjóri. Alla



þessa starfsmenn, svo og skrifstofustjóra, aðalgjaldkera, fulltrúa og vfirverk- 
fræðing, skipar ráðherra, að fengnum tillögum póst- og símamálastjóra, enda 
skulu skipunarbréf þeirra meðundirrituð af póst- og símamálastjóra. Laun þess- 
ara starfsmanna séu ákveðin í launalögunum. Þangað til svo verður gert, skal 
ráðherra ákveða launin.

Aðra nauðsjnlega starfsmenn og aðstoðarmenn \áð póst og síma ræður 
póst- og simamálastjóri, sbr. þó 4. gr.

4. gr.
Landinu skal skipt i póst- og símaumdæmi, og ákveður ráðherra tölu þeirra 

og takmörkun. Umdæmisstjórarnir eru jafnframt póst- og simastjórar hinna 
stærri stöðva, og skulu þeir undir yfirstjórn póst- og símamálastjóra hafa eftir- 
lit með starfrækslu pósts og síma hver í sinu umdæmi. Þeir skulu skipaðir af 
ráðherra, að fengnum tillögum póst- og símamálastjóra. Laun umdæmisstjóra 
séu ákveðin í launalögum. Þangað til svo verðnr gert, skal ráðherra ákveða 
launin.

5. gr.
A þeim stöðum utan Reykjavikur, þar sem er bæði póstafgreiðsla og lands- 

símastöð, skal sami maður gegna hvorutveggja starfinu og hlita yfirstjórn póst- 
og simamálastjóra. Ráðherra getur þó veitt undanþágu frá því, að sami maður 
gegni bæði stöðvarstjóra- og póstafgreiðslumannsstarfi, þegar sérstakar ástæður 
eru til.

6. gr.
Nú er forstaða landssimastöðvar og póstafgreiðslu sameinuð, eða símastöðv- 

arstjóri eða póstafgreiðslumaður skipaður umdæmisstjóri, og skal þá telja þjón- 
ustualdur viðtakanda í hinu nýja embætti hinn sama og hann er talinn i því 
embætti, er hann áður gegndi.

7. gr.
Allir starfsmenn pósts og síma, sem skipaðir eru eða ráðnir með föstum árs- 

launum, skulu greiða lífeyrissjóðsgjald samkvæmt 3. gr. laga nr. 51 27. janúar 
1921, um lífeyrissjóð embættismanna og ekkna þeirra, svo framarlega sem starf 
það, er þeir inna af hendi fyrir póst og síma, er aðalstarf þeirra.

8. gr.
Ráðherra getur sett nánari ákvæði um framkvæmdir og starfrækslu póst- 

og símamála og má ákveða sektir við broti gegn þeim.

. 9- gr.
Alþjóðasamningar og alþjóðareglugerðir um póst- og símamál, sem ríkis- 

stjórn Islands fullgildir, skulu gilda sem lög, og má einnig ákveða sektir við broti 
gegn þeim.

10. gr.
Með lögum þessum eru úr gildi numin lög nr. 40 14. júní 1929, um stjórn 

póstmála og sínjamála.



11. gr.
Lög þessi öðlast gildi 1. júlí 1935. Frá þeim tíma skal sameiningu þeirri á 

stjórn og starfrækslu pósts og síma, sem í þeim felst, komið á sem fvrst, og 
falla þá niður þær stöður, sem óþarfar verða vegna sameiningarinnar.

G r e i n a r g e r ð .

Frv. þetta er flutt af samgöngumálanefnd eftir beiðni atvinnumálaráðherra. 
Er það komið frá skipulagsnefnd atvinnumála, og fylgdi þvi frá henni eftir- 
farandi greinargerð með fylgiskjölum. Einstakir nefndarmenn áskilja sér rétt 
til að koma fram með brtt. við frv. eða einstakar greinar þess.

Með lögum um stjórn póstmála og símamála, nr. 40 14. júni 1929, var stefnt 
að þvi að koma á sameinkigu á starfrækslu þeirra stofnana, sem með þessi mál 
fara, og má fullyrða, að þar hafi verið i rétta átt stefnt.

I lögum þeim, sem getið hefir verið um, var gert ráð fyrir m jög hægfara 
sameiningu. En nú virðist tími til kominn að láta hana fara fram með meiri 
hraða. Eins og umsögn landssímastjórans um þetta mál ber með sér, þá hefir 
aðstaða pósts og sima batnað á þeim stöðum, þar sem sameiningin hefir farið 
fram, og á þeim stöðum, sem mest munar um, hefir dregið allverulega úr rekstr- 
arkostnaðinum. Um Isafjörð er það t. d. að segja, að kostnaðurinn við pósthúsið 
var árið 1932 samtals kr. 9193.24, en næsta ár (eftir sameininguna) kr. 5583.08, 
og greiðsluheimild fyrir skrifstofufé er þetta ár kr. 6000.00. Frá Seyðisfirði ligg- 
ur fyrir sú skýrsla, að árið fyrir sameininguna þar hafi kostnaður við rekstur 
pósthússins verið kr. 9375.00, en 1933 varð liann kr. 6169.97.

En sérstök ástæða er til þess að leggja áherzlu á, að með frekari samein- 
ingu pósts og síma mundi margskonar hagræði ávinnast fyrir almenning. Meðal 
annars, að afgreiðslustofur pósts og sima mundu verða opnar á sama tíma, og 
á höfuðstöðvum mundu póststofur lengur opnar daglega en nú er. Þá skal enn- 
fremur á það bent, að á hinum smærri stöðvum mundi hver starfsmaður fá 
meira verk með höndum en hann nú hefir, og mundi því verða betur launaður 
og una betur i þjónustu landsins en nú er títt.

En aðalbreytingin, sem felst í þessu frumvarpi, er sú, að vfirstjórn málanna 
er sameinuð. Sú reynsla, sem þegar er fengin, ber það með sér, að án sameigin- 
legrar yfirstjórnar er önnur sameining m jög í molum. Er nokkuð drepið á það 
efni frekar í athugasemdunum um hverja einstaka grein, auk þess sem að þessu 
er vikið í fylgiskjölum frá póstmálastjóra og landssímastjóra.

Þess skal getið, að sökum fjarveru póstmálastjóra hefir ekki revnzt unnt 
að fá umsögn hans um málið nú, en hinsvegar fvlgir hér með erindi hans til 
atvinnu- og samgöngumálaráðunevtisins um sameiningarmálið, dags. 18. okt. 
1927, og ber það erindi með sér, að póstmálastjóri lítur svo á, að alger sam- 
eining pósts og síma muni liafa betri og ódýrari rekstur í för með sér.

Þá skal og þess getið, að talað hefir verið við forstöðumann póststofunnar 
í Reykjavík og ritsimastjórann í Reykjavík um þetta mál, og hafa þeir báðir



tjáð sig fylgjandi þvi, að komið yrði á frekari sameiningu en núgildandi lög 
gera ráð fyrir.

Um 1. gr.
Eðlilegt virðist, að póst- og simamálastjóri standi beint undir ráðherra sem 

forstjóri nokkurskonar stjórnarráðsdeildar. Svo var áður um aðalpóstmeistara 
(sjá lög nr. 5 7. maí 1921). Við það sparast margskonar skriffinnska, sem fylgir 
núverandi fyrirkomulagi. I öðrum löndum er þetta líka þannig, nema þar, sem 
póst- og símamálastjórinn er sjálfur ráðherra (Þýzkaland, England). Sjálfsagt 
er, að konungur veiti embættið, svo sem nú er hæði um póstmálastjóraembættið 
og landssímastjóraembættið.

Um 2. gr.
Laun póst- og símamálastjóra þurfa að vera sæmileg, því starfið krefst 

mikillar sérþekkingar og málakunnáttu og er auk þess ábyrgðarríkt og umsvifa- 
mikið, og krefst oft tiðrar fjarveru, svo hann getur m jög lítið sinnt sínum eigin 
málum. Byrjunarlaunin eru sett hér þau sömu og nú hefir útvarpsstjóri sem 
grunnlaun, að undanskildri dýrtíðaruppbót og öðrum launabótum.

Um 3. gr.
Sjálfsagt er, að ráðherra skipi í embætti þá af starfsmönnum pósts og síma, 

sem gegna hinum þýðingarmestu og ábyrgðarríkustu störfum. Hinsvegar þvkir 
rétt, að póst- og símamálastjóri ráði liina aðra starfsmenn. Með núverandi fyrir- 
komulagi sést ekki nafn landssímastjóra eða póstmálastjóra á skipunarbréfi 
nokkurs starfsmanns innan síma og pósts, hve litilfjörlegur sem starfinn er, og 
þykir óviðkunnanlegt, að svo sé.

Laun þeirra starfsmanna, sem nefndir eru í þessari grein, ættu að ákveðast 
í launalögum. En verði það ekki gert fyrr en eftir að skipað verður i þessar 
stöður, mætti fela ráðherra að ákveða launin til bráðabirgða.

Um 4. gr.
Umdæmaskiptingin er þegar til, og er hún nauðsynleg, en þarf að vera hægt 

að brevta eftir því sem kringumstæður hreytast. Laun umdæmisstjóranna ættu 
að ákveðast í launalögum, og gildir Jiið sama um þau, sem sagt er í aths. við
3. gr. Þessar stöður eru nú til á ritsímastöðvunum, þar sem sameinað liefir verið, 
í svipaðri mynd og mnndi verða, og mætti ákveða launin nokkuð með hlið- 
sjón af þvi.

Um 5. gr.
Þessi grein felur í sér sameiningarákvæðin á stöðum úti um land. Sjálf- 

sagt mundi sameiningin taka alllangan tíma, og er því sjálfsagt, að ráðherra 
geti undanþegið frá sameiningu fyrst um sinn, og jafnvel síðar, ef sérstakar 
ástæður eru fyrir hendi.

Um 6. gr.
Akvæði þessarar greinar þurfa ekki skýringar við og eru sjálfsögð, enda 

hin sömu og verið hafa í hinum síðari lögum.



Um 7. gr.
Svo mun vera ástatt um starfsmenn pósts og síma, að líklega allt að því 

helmingur þeirra eru ekki tilfærðir á launalögum og því ekki skipaðir sam- 
kvæmt þeim, heldur ráðnir af forstjórunum. Hinsvegar er þessum mönnum jafn- 
nauðsynlegt að öðlast sömu tryggingu og hinir aðrir opinberir starfsmenn. og 
því sjálfsagt, að þeir greiði lífe\TÍssjóðsgjald eftir sömu reglum og þeir, sem 
nefndir eru í launalögum. Fyrir hinar skipuðu talsímameyjar hefir lífeyrissjóð- 
urinn beinlínis orðið mikilsverður sparisjóður, því þær fá gjöld sín endurgreidd, 
ef þær hverfa úr þjónustu símans.

Um 8. og 9. gr.
Nauðsynlegt er, að ráðherra geti sett reglur og nánari ákvæði um starf- 

ræksluna eftir tillögum póst- og símamálastjóra. Þá er og heppilegt, að skýr 
ákvæði séu um það í lögum, að þeir alþjóðasamningar og alþjóðareglugerðir 
um póst- og símamál, sem íslenzka ríkið gengur inn á og fullgildir (ratifiserar), 
liafi sama gildi og lög, og að sektir megi leggja við broti á slikum reglugerðum.

Um 10. gr.
Þarf ekki skýringar við.

Um 11. gr.
Hentugt þykir, að lög þessi öðlist ekki gildi fyrr en á miðju næsta ári, svo 

að ráðrúm fáist til þess undirbúnings,' er nauðsynlegur er, áður en breytingum 
þeim, sem lögin stefna að, verði komið á.

Fylgiskjal I.

LANDSSÍMASTJÓRINN
Reykjavík, 8. október 1934.

Skrifstofustjóri skipulagsnefndar hefir tjáð mér, að nefndin hafi i hyggju 
að gera tillögur um fullkomnun á þeirri sameiningu pósts og síma, sem byrjað 
var á fyrir nokkru með núgildandi póst- og símalögum frá 1929 (lög nr. 40 
14. júní). Hefir skrifstofustjórinn óskað umsagnar minnar um þetta mál, og 
skal ég því leyfa mér að taka fram það, sem hér segir.

Póstur og sími er nú sameiginleg stofnun í flestum löndum. Undantekning 
er þó Norðurlönd, nema Danmörk, en þar var sameinað fyrir fáum árum, og 
ekki ósennilegt, að svo verði einnig í Noregi innan skamms. Stofnanir þessar eru 
svo skyldar hvor annari, að harla éðlilegt þykir, að þær lúti sömu stjórn og séu 
starfræktar af sömu starfsmönnum.

Með póst- og símalögunum frá 1929 er stigið stórt spor i sameiningarátt- 
ina, en sú sameining er aðeins neðan frá og hlýtur að verða örðug undir tveim 
yfirstjórnum, einkum þegar þess er gætt, að rekstrargrundvöllur heggja stofn- 
ananna er sem stendur gerólíkur. Samvinna milli póstmálastjóra og landssíma- 
stjóra hefir þó verið hin bezta.



Sameining hefir farið fram á allmörgum stöðum, og mun yfirleitt mega 
segja, að við það hafi aðstaða pósts og síma batnað á þessum stöðum. Stærstu 
staðirnar eru Seyðisfjörður og Isafjörður, og læt ég hér með fylgja samanburð- 
aryfirlit frá stöðvarstjórunum á báðum þessum stöðum um kostnaðinn fyrir og 
eftir sameininguna.

Rekstur landssímans grundvallast á þeirri meginreglu, að sveitirnar eða 
liéruðin taki nokkurn þátt i kostnaði við rekstur símstöðvanna. Hafa því hér- 
uðin áhuga fyrir því, að stöðvarkostnaðurinn haldist sem lægstur, og hefir þetta 
fyrirkomulag áreiðanlega meðal annars átt sinn þátt í því að halda rekstrarkostn- 
aði landssímans svo lágum sem hann hefir verið. Jafnframt hefir sveitunum 
verið gefinn nokkur ihlutunarréttur um val og ráðningu stöðvarstjóra o. fl.

Póstafgreiðslan úti um land mun hinsvegar nálega alstaðar vera starfrækt 
á þann hátt, að afgreiðslumönnunum er af póststjórninni greidd ákveðin árleg 
upphæð, og fyrir hana verða þeir að greiða kaup aðstoðarmönnum og kaupa allt, 
sem þarf til starfrækslunnar (eyðublöð, innsigli m. m .), og yfir höfuð standast 
allan kostnað við afgreiðsluna. Við þetta fyrirkomulag hafa héruðin vitanlega 
enga íhlutun, hvorki um val staða eða starfsmanna né heldur um launakjör 
þeirra.

Á sumum þeim stöðum, þar sem þegar hefir verið sameinað, hafa greini- 
lega komið í Ijós annmarkar þeir, sem eru á svo ólíkum rekstrargrundvelli pósts 
og síma með tveim yfirstjórnum, þótt ennþá liafi ekki veruleg vandræði hlotizt af.

Það er auðsætt, að nokkur sparnaður getur orðið af fullkominni sameiningu 
pósts og síma. Um það þarf varla að fjölyrða, og læt ég nægja að vísa í því efni 
til þess, sem póstmálastjóri hefir sagt í álitsgerð sinni, dags. 18. okt. 1927, um 
væntanlega sameiningu. Auk þess má henda á þá reynslu, sem þegar er fengin 
á einstöku stöðum, þar sem sameinað hefir verið, t. d. á Seyðisfirði og Isafirði, 
svo sem að framan er getið. Sumstaðar hefir ekkert sparazt, en mér virðist, að 
aðstaðan sé víðast hvar, þar sem sameinað hefir verið, mun hetri eftir en áður, 
bæði fyrir almenning og fyrir starfsmennina.

Aðstaðan til sameiningar póst- og simastjórnar er sem stendur ekki alls- 
kostar góð, með því að nú liggur pósthúsið og hið nýja simahús í Reykjavík 
nokkurn spöl hvort frá öðru. Með tímanum þyrfti að flytja þetta saman og hafa 
vitanlega sameiginlegan afgreiðslusal.

Ég leyfi mér að vísa til áðurnefndrar álitsgerðar póstmálastjóra, þar sem 
hann er eindregið meðmæltur sameiningunni, og er ég honum að mestu sam- 
mála. Þó hygg ég —  að öllu athuguðu — , að heppilegt væri að hraða ekki um 
of fullkominni sameiningu pósts og síma, heldur undirhúa málið rækilega og 
gefa þeim, sem taka ætti við hinni sameiginlegu forstjórn, tækifæri til að kynna 
sér málið til hlítar og til að athuga og undirbúa það í öllum einstökum atriðum, 
til þess að komizt verði hjá mistökum.

G. J. Hlíðdal.

Til skipulagsnefndar.



Fylgiskjal II.

PÓSTSTJ ÓRNIN
Reykjavík, 18. október 1927.

Með bréfi, dags. 13. þ. m., hefir hið háa ráðunevti skýrt mér frá, að Alþingi 
liafi samþykkt svo hljóðandi þingsálvktun:

„Neðri deild Alþingis áljktar að skora á stjórnina að láta rannsaka, að hve 
miklu levti unnt muni vera að sameina rekstur sima og pósts“ , 
og beðizt þess, að ég láti í té álit á þessu máli. *

Ot af þessu skal ég virðingarfyllst strax taka það fram, að mér virðist það 
vera auðvelt að sameina rekstur pósts og sima.

Það var gert í Danmörku síðastliðið sumar með 8 stuttum lagagreinum.
Vitaskuld er eigi hægt um leið og slík lög ganga í gildi að sameina allar 

póst- og símastöðvar, heldur verður að fela forstjóranum, sem ég geri ráð fyrir 
að verði einn, að annast það smám saman.

Árið 1922 kom til mála að sameina póst- og símastöðvar, og með bréfi til 
ráðuneytisins, dags. 11. nóv. 1922, gerði ég ráð fyrir, að sameining þessi yrði 
reynd með því að landssimastjóri og aðalpóstmeistari töluðu sig saman um það 
í hvert skipti, sem póst- eða símastaða losnaði, en eftir fenginni reynslu á ýms- 
um stöðum, sérstaklega á Akureyri, verð ég að álíta, að til þess að þessi samein- 
ing geti blessazt, verði að sameina landssímastjóra- og aðalpóstmeistara- 
embættin.

Sameiningin á póstmeistara- og stöðvarstjóraembættinu á Akure\TÍ strand- 
aði á því, að símastjórnin vildi láta póststjórnina taka ákveðinn mann úr þjón- 
ustu iandssimans i starfið, sem póststjórnin áleit ekki hæfan til þess, og ég ef- 
ast um, að þessum manni hefði verið haldið svo fast fram af simans hálfu, ef 
stjórn pósts og síma hefði verið í höndum eins og sama manns.

' Viðskiptavelta pósthússins á Akureyri er fram undir 2 milljónir króna á 
ári, en skömmu eftir að ég hafði þvertekið fyrir að láta þennan mann taka við 
stjórn pósthússins á Akureyri setti landssímastjóri hann frá embætti sinu við 
landssímann fyrir sjóðþurrð og fleira.

Ég tek þetta fram til þess að benda á, að yfirstjórnin má eigi vera tvískipt.
Sameining pósts og síma er nú komin á í flestum þeim ríkjum, sem eru í 

alþjóðapóstfélaginu, og ástæðan til þess, að það er eigi komið á í sumum stórum 
rikjum, eins og Rankaríkjunum í Norður-Ameriku, mun stafa af þvi, að sím- 
arnir eru reknir sem einkafyrirtæki.

Nýju ríkin hér í álfu, sem voru stofnsett eftir ófriðinn mikla, hafa sam- 
einað póst og síma, og af rikjum Norðurálfunnar munu það aðeins vera Sviss, 
Noregur og Sviþjóð, sem eigi hafa sameinað, en í báðum hinum síðartöldu lönd- 
um er sameiningin rædd af kappi.

Til þess að skera úr því, hvort heppilegt sé að sameina póst og síma hér á 
landi, er auðvitað eigi nægilegt að visa til þess, að þetta sé gert nálega alstaðar 
annarsstaðar, því að skeð gæti, að mætti sýna fram á einhverja agnúa við sam- 
eininguna hér á landi.



En ég verð að játa, að ég get eigi komið auga á þá. Á hinn bóginn get ég 
bent á margt, sem mælir með sameiningunni.

Væntanlega má fækka starfsmönnum, bæði utan Reykjavíkur, þar eð sami 
maður getur unnið bæði póst- og símastörfin, og í Reykja\ik, vegna þess að þá 
má koma á meiri og betri starfskiptingu, þannig að sami maður þurfi eigi að 
skipta sér milli of margra óskildra starfa. Þar af leiðandi væri hægt að fá fær- 
ari starfsmenn og hafa þá færri, því að afkast hvers einstaklings yxi við þetta.

T. d. mætti spara að miklu leyti laun forstjóra annarar stofnunarinnar, 
þvi að þótt forstjórarnir hafi nú vfrið nóg að gera, þá má flytja mörg af störf- 
unrþeirra yfir á ódýrari menn.

Ræði við skrifstofustörfin og afgreiðsluna virðist mega spara mannahald 
eitthvað, ef sameining yrði, og sömuleiðis sennilega talsvert við sameining bréf- 
hera og sendisveina simans.

Samfara mannafækkuninni kæmi húsnæðissparnaður töluverður. Líka mætti 
spara kostnað við eftirlitsferðir o. fl., þar eð þá gæti sami maður skoðað og rann- 
sakað bæði póst- og símastöðvar, athugað staðhætti og samið við hreppsfélög 
og einstaklinga.

Ennfremur mætti auka vélanotkun á pósthúsinu og rnáske bæta flutnings- 
tæki pósta, þegar pósturinn hefði verkfræðideild með verkstæði sér til aðstoðar.

Eitt er það og, að oft kemur fyrir, að póstsjóður tapar fé á því, að síma- 
ávísanir eru missímaðar.

Ég hvgg, að ef sami sjóðurinn eða sama stjórnin bæri tapið, mundu slíkar 
missímingar koma sjaldnar fyrir. Eins og nú er ástatt er síminn ábyrgðarlaus 
í shkum tilfellum.

Sameining pósts og síma í öðrum löndum hefir haft í för með sér talsverða 
mannafækkun, en hún hefir af mannúðarástæðúm eigi verið framkvæmd svo 
ítarlega sem hægt hefði verið, og svo mundi væntanlega verða hér líka fyrst i 
stað, en að sumu levti \Tði framkvæmdin á þessu auðveldari hér á landi, vegna 
þess að flestir starfsmanna utan Revkjavíkur hafa póst- og símastörf eigi fvrir 
aðalatvinnu.

Ég verð þvi að vera þeirrar skoðunar, að engin sérleg vandkvæði séu við 
það að koma á algerri sameiningu pósts og síma og að hún muni hafa betri og 
ódýrari rekstur í för með sér fyrir báðar stofnanirnar.

S. Briem.

Atvinnu- og samgöngumálaráðuneytið.


